
	1.   Վարչապետի աշխատակազմի

Ֆինանսատնտեսագիտական վարչության դիտարկումները
	02.02.2022թ.

	
	N 02/16.11/2932-2022

	1. Սեփականության վկայականների և Կադաստրի կոմիտեի կողմից տրված համապատասխան տեղեկանքի հետ համեմատության արդյունքում, Հավելվածում  կարծես թե առկա են որոշ տեխնիկական վրիպակներ (օրինակ՝ վկայականում ընդհանուր բաժնային սեփականություն հանդիսացող հողամասի մակերեսը 0.045878 հա  է նշված, իսկ հավելվածում՝ 485.78 քմ):
	Ընդունվել է
Վկայականներում առկա վրիպակներն ուղղելու համար ՀՀ ոստիկանության տնտեսական վարչությունը դիմել է Կադաստրի կոմիտե:

Շտկված վկայականները կցվում են:

	2. Հիմնավորման մեջ նշվում է, որ  ենթադրյալ շահառուներից մեկը/Լիլի Մնացականյանը, որը բուժման նպատակով ՀՀ-ում չէ/, հաշվառում չունի: Արդյո՞ք սա չի հակասի ՀՀ կառավարության 2001թ. թիվ 404 որոշման (չնայած սույն որոշմանը հղում չի տրվել, բայց վերջինիս համատեքստում է ըստ էության մշակվել) պահանջներից մեկին, մասնավորապես հետևյալին՝ «2.Հանրակացարանային բնակելի տարածքներն անհատույց սեփականաշնորհվում են դրանցում 3 տարվանից ավելի բնակվող` 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց»:
	Ներկայացված որոշման նախագծի հավելվածում նշված անձինք դիմում են ներկայացրել ՀՀ կառավարության 2001թ. մայիսի 14-ի թիվ 404 որոշման պահանջների համաձայն: Սակայն, հաշվի առնելով այն հանգամանքը, որ որոշման նախագծով հավելվածում առկա անձանց նվիրատվություն են կատարվելու ոչ միայն բնակելի տարածքներ, այլ նաև պարիսպ, հողատարածք, ինքնակամ շինություն, ինչպես նաև, որոշման նախագծի հավելվածում առկա անձանցից ոչ բոլորն են հանդիսանում Ադրբեջանի Հանրապետությունից բռնագաղթված:

այդ պատճառով   ՀՀ կառավարության 2001թ. մայիսի 14-ի թիվ 404 որոշումը չի կարող կարգավորել նախագծով ծագած հարաբերությունները: 

Հաշվի առնելով վերը նշված հանգամանքները՝ որոշման նախագծի հավելվածում նշված անձանց նվիրատվություն է կատարվելու ՀՀ քաղաքացիական օրենսգրքի 594-րդ հոդվածի համաձայն:

	3. Հաշվի առնելով կից ներկայացված փաստաթղթերը  (որոնք ի սկզբանե (առաջին տարբերակում) Նախագծի փաթեթին կից կամ հիմնավորման մեջ չէին ներկայացվել)` ենթադրվում է, որ ՀՀ վարչապետի թիվ 01/14.5/20476-2019 հանձնարարականով առաջարկվել էր Տնտեսական զարգացման և ներդրումների նախարարությանը՝ ներկայացնել նախագծով նշված շահառուներին  վերաբերող՝ սեփականաշնորհման մասին նախագիծ (որի համար միգուցե, որպես իրավական հիմք պետք է հանդիսանար՝ ՀՀ կառավարության 14.05.2001թ. «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց` պետական, բյուջետային հիմնարկների տնօրինության տակ գտնվող հանրակացարանային բնակելի տարածքների սեփականաշնորհման կարգը հաստատելու մասին» թիվ 404 որոշումը (և համապատասխան օրենքը)):  Հանձնարարականից բխող և կից ներկայացված հետագա գրագրությունների փաթեթում(համատեքստում), որոշակիորեն  անհասկանալի և տարակարծության տեղիք են տալիս  Պետական գույքի կառավարման կոմիտեի 06.10.2020թ.-ի թվագրությամբ համապատասխասխան գրության մեջ նշված հիմնավորումներն այն մասին, որ սեփականաշնորհման փոխարեն առաջարկվում է իրականացնել նվիրատվությունը
: Միաժամանակ կարևոր հագնամանք է նաև այն, որ՝ ըստ կից ներկայացված գրությունների և հիմնավորման՝ ՀՀ կառավարության 2001թ.-ի թիվ 404 որոշմամբ /որով կարգավորվում են սեփականաշնորհման հարցերը/ պահանջվող փաստաթղթերը շահառուների կողմից ներկայացվել են: Այսինքն եթե սույն նախագիծը ուղղակի նվիրատվություն է ենթադրում, ապա միգուցե  անհրաժեշտ էր ապահովել ՀՀ կառավարության 2011թ.-ի թիվ 305-Ն որոշմամբ (Պետական կառավարչական հիմնարկներին ամրացված` բնակելի տարածքների նվիրատվության կարգը)  համապատասխան փաստաթղթերի ներկայացու՞մը:
	ՀՀ կառավարության 2011թ. մարտի 24-ի թիվ 305-Ն որոշման 2-րդ հավելվածի համաձայն՝ որոշման 1-ին կետի 1-ին ենթակետով հաստատված նվիրատվության կարգը տարածվում է պետական կառավարչական հիմնարկներին ամրացված՝ բնակելի բնակելի տարածքների ցանկի վրա:

Ելնելով վերոգրյալից, հայտնում ենք, որ ՀՀ կառավարության 2001թ. մայիսի 14-ի թիվ 404 և ՀՀ կառավարության 2011թ. մարտի 24-ի թիվ 305-Ն որոշումները չեն կարող լինել որպես իրավական հիմք ներկայացված նախագծի համար:



	4. Վերոգրյալի հաշվառմամբ առաջանում են նաև հետևյալ հարցադրումները՝  
4.1 Նախ՝ հիմնավորման մեջ և գրություններում նշվում է, որ բնակիչների կողմից ներկայացվել են ՀՀ կառավարության 2001թ. թիվ 404 որոշմամբ պահանջվող փաստաթղթերը,  իսկ ամփոփաթերթում նշվում է, որ՝ ՀՀ կառավարության 14.05.2001թ. «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց` պետական, բյուջետային հիմնարկների տնօրինության տակ գտնվող հանրակացարանային բնակելի տարածքների սեփականաշնորհման կարգը հաստատելու մասին» թիվ 404 որոշման համաձայն է կատարվել տարածքների սեփականաշնորհումը:
	Ամփոփաթերթը և հիմանվորումը խմբագրվել են



	4.2 Ուստի, հաշվի առնելով վերոգրյալը, պարզ չէ նախագծի բուն նպատակը, մասնավորապես՝ նկատի ունենալով նաև այն, որ ամփոփաթերթում նշվում է, որ՝ ՀՀ կառավարության 14.05.2001թ. «1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց` պետական, բյուջետային հիմնարկների տնօրինության տակ գտնվող հանրակացարանային բնակելի տարածքների սեփականաշնորհման կարգը հաստատելու մասին» թիվ 404 որոշման համաձայն կատարվել է տարածքների սեփականաշնորհումը: Միաժամանակ՝ հաշվի առնելով սույն որոշման 5-րդ կետը՝ առաջանում է հետևյալ հարցը՝ հնարավոր է՞, որ սահմանված կարգով չի ապահովվել համապատասխան նվիրատվության  պայմանագրերի կնքումը:
	Ամփոփաթերթը և հիմնավորումը խմբագրվել են



	4.3 Վերոգրյալ կետի տրամաբանական շարունակությունն է հանդիսանում նաև հետևյալն հարցադրումը՝ արդյո՞ք ՀՀ կառավարության 2001 թվականի թիվ 404 որոշման պահանջները պատշաճ են կատարվել, ինչու՞ է խնդիրն այսքան տարի հետո բացահայտվել, եթե՝ սույն որոշման համաձայն հանրակացարանային բնակելի տարածքներն անհատույց սեփականաշնորհվում են դրանցում 3 տարվանից ավելի բնակվող` 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց /սուն կարգում նշվում է նաև դիմումի ներկայացման և  դրա հետագա  ընթացակարգի  մասին/:
	Քանի որ ներկայացված նախագծի համար իրավական հիմք չի հանդիսանում ՀՀ կառավարության 2001 թվականի մայիսի 14-ի թիվ 404 որոշումը, ուստի տարածքների նվիրատվությունը կատարվում է օրենսդրությամբ սահմանված ընթացակարգերով՝ համաձայն ՀՀ քաղաքացիական օրենսգրքի 594-րդ հոդվածի:

	2. Իրավաբանական վարչություն
  Նախագծի նախաբանում նշված իրավական ակտերը վերանայման կարքի ունեն, անհրաժեշտ է հղում անել, վերաբերելի՝ «1988-1992 թվականներին Ադրբեջանի Հանրապետությունից բռնագաղթված և Հայաստանի Հանրապետության քաղաքացիություն ստացած անձանց իրավական և սոցիալ-տնտեսական երաշխիքների մասին»  օրենքին և դրան հիման վրա ընդունված կառավարության 2001 թվականի 404 որոշման համապատասխան դրույթներին:
	ՀՀ կառավարության 2001 թվականի մայիսի 14-ի թիվ 404 որոշումը կարգավորում է բացառապես բնակելի տարածք նվիրատվություն կատարելու հանգամանքը, իսկ ՀՀ կառավարության 2011թ. մարտի 24-ի թիվ 305-Ն որոշման 1-ին կետի 1-ին ենթակետով հաստատված նվիրատվության կարգը տարածվում է պետական կառավարչական հիմնարկներին ամրացված՝ բնակելի բնակելի տարածքների ցանկի վրա, որն էլ հաստատված է որոշման 2-րդ հավելվածով:

Ուստի, հայտնում ենք, որ ՀՀ կառավարության 2001թ. մայիսի 14-ի թիվ 404 և ՀՀ կառավարության 2011թ. մարտի 24-ի թիվ 305-Ն որոշումները չեն կարող լինել որպես իրավական հիմք ներկայացված նախագծի համար: 
Ելնելով վերոգրյալից, որոշման նախագծի հավելվածով նշված անձանց տվյալ բնակելի տարածքները (պարիսպը, հողատարածքը, ինքնակամ շինությունները) նվիրատվություն պետք է կատարվի ՀՀ քաղաքացիական օրենսգրքի 594-րդ հոդվածի համաձայն: 

Նախագծի իրավական հիմք են հանդիսանում նաև «Կառավարչական իրավահարաբերությունների կարգավորման մասին» օրենքի 5-րդ հոդվածը և «Պետական գույքի կառավարման մասին» օրենքի 6-րդ և 25-րդ հոդվածները:

	2.   ՀՀ կադաստրի կոմիտե
	24.02.2022թ

	
	N ՍԹ/1788-2022

	Դիտողություններ և առաջարկություններ չկան:
	

	3. ՀՀ տարածքային կառավարման և ենթակառուցվածքների նախարարություն
	14.02.2022թ.

	Բնակելի տարածքներ նվիրելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ Վարչապետի աշխատակազմի համապատասխան վարչությունների կողմից ներկայացված դիտարկումների մասով հայտնում ենք հետևյալը.

ՀՀ կառավարության 2001 թվականի մայիսի 14-ի 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց` պետական, բյուջետային հիմնարկների տնօրինության տակ գտնվող հանրակացարանային բնակելի տարածքների սեփականաշնորհման կարգը հաստատելու մասին թիվ 404 և ՀՀ կառավարություն 2011 թվականի մարտի 24-ի Պետական կառավարչական հիմնարկներին ամրացված բնակելի տարածքների նվիրատվության կարգը հաստատելու մասին թիվ 305-Ն որոշումներով համապատասխանաբար սեփականաշնորհման և նվիրատվության են ներկայացվում  պետական կառավարման համակարգի մարմիններին ամրացված՝ բացառապես բնակելի նշանակություն ունեցող բնակելի տարածքները (վերոնշյալի վերաբերյալ ՀՀ տարածքային կառավարման և ենթակառուցվածքների նախարարոության պետական գույքի կառավարման կոմիտեն ՀՀ ոստիկանությանը տեղեկացրել է 2020 թվականի հոկտեմբերի 6-ի թիվ 01/11.13/7198-2020 գրությամբ), մինչդեռ Նախագծի հավելվածում նվիրատվության ներկայացված մեկ միավորի կազմում առկա են կադաստրային ծածկագրով նշված հողամասեր, պարիսպ, ինքնակամ շինություն, որոշ դեպքերում էլ՝ ընդհանուր օգտագործման միջանցքներ։

  Միևնույն ժամանակ ՀՀ կառավարության 2011 թվականի մարտի 24-ի թիվ 305-Ն որոշմամբ նվիրատվությամբ ներկայացվում են միայն որոշման հավելված 2-ով սահմանված՝ նվիրատվության ենթակա բնակելի տարածքների ցանկում ընդգրկված բնակելի տարածքները (ՀՀ ոստիկանության ենթակայության Երևան քաղաքի Գ. Զոհրապ 120 հասցեի տարածքներն ընդգրկված չեն)։

Հաշվի առնելով վերոնշյալը՝ հայտնում ենք, որ նշված որոշումները կարող են Նախագծի համար հիմք հանդիսանալ միայն ինքնակամ շինություններն օրինականացնելու, պարիսպներ չներառելու, ինչպես նաև հողամասը բացառապես որպես բնակելի տարածքի զբաղեցրած և սպասարկման համար անհրաժեշտ հողամաս առանձնացնելուց հետո, իսկ ՀՀ կառավարություն 2011 թվականի մարտի 24-ի թիվ 305-Ն որոշման դեպքում՝ նաև նշված հասցեով բնակելի տարածքները որոշման հավելված 2-ի մեջ ներառված լինելու դեպքում։

Առաջարկում ենք Նախագծի հիմնավորումից հանել վերոնշյալ որոշումները։
	Ընդունվել է

	4. ՀՀ վարչապետի աշխատակազմի ֆինանսատնտեսական նախարարական կոմիտեի
	8.02.2022թ.

	
	ԿԱ/35-2022

	18-րդ հարց.
1) որոշման նախագիծը կներկայացվի Կադաստրի կոմիտե՝ կարծիքի
	Ընդունվել է

	2) Որոշման նախագծի նախաբանում և հիմնավորման մեջ օրենսդրության պահանջներին համապատասխան հղումներ կատարելու նպատակով նախագիծը լրացուցիչ կքննարկվի Վարչապետի աշխատակազմի ղեկավարի տեղակալ Սարգիս Թորոսյանի և Տարածքային կառավարման և ենթակառուցվածքների նախարարության պետական  գույքի կառավարման կոմիտեի նախագահ Առնակ Ավետիսյանի հետ, ինչպես նաև Վարչապետի աշխատակազմի ֆինանսատնտեսագիտական վարչության առաջարկությունները դիտարկելով՝ որոշման նախագծի վերջնական փոխհամաձայնեցված տարբերակը կներկայացվի ֆինանսատնտեսական նախարարական կոմիտեի նիստի քննարկմանը:
	

	5.   ՀՀ վարչապետի աշխատակազմ
	07.01.22թ.

	
	N 02/16.11/44962-2022

	Սոցիալական հարցերի վարչություն
1. Առաջարկում ենք քննարկել տարածքները ոչ թե նվիրատվության, այլ անհատույց օգտագործման իրավունքով հանձնելու տարբերակը, քանի որ, ինչպես նշվում է հիմնավորման մեջ՝ նվիրատվության համար հաշվի է առնվել տվյալ տարածքներում բնակվող անձանց սոցիալ-տնտեսական վիճակը: Ուստի նվիրատվության ձևով սեփականության իրավունքի փոխանցման պարագայում տվյալ անձինք, ելնելով սոցիալական ծանր պայմաններոց, կարող են օտարել իրենց պատկանող տարածքները և կրկին հայտնվել նույն կարգավիճակում: Մինչդեռ անհատույց օգտագործման իրավունքի պարագայում՝ շահառուները կարող են բնակվել այդ տարածքում՝ առանց դրանք օտարելու իրավունքի: 
	Չի ընդունվել

Տարածքները անհատույց օգտագործման իրավունքով հանձնելու տարբերակը ընդունելի չէ, քանի որ ՀՀ վարչապետի 16.05.2019 թվականի N02/14.5/20476-2019 հանձնարարականում նշվում է, որ ՀՀ ոստիկանությանը պատկանող Երևան քաղաքի Գ. Զոհրապի 120 հասցեում բնակվող փախստական ընտանիքներին իրենց կողմից զբաղեցրած տարածքները անհրաժեշտ է իրենց սեփականությամբ փոխանցել:
Հիմնավորման մեջ առավել մանրամասն ներկայացված է:



	2. Միաժամանակ առաջարկում ենք Նախագծի հիմնավորման մեջ նշել, որ այն անձինք, ում փոխանցվելու են Նախագծով քննարկվող բնակելի տարածքները, ինչ հիմքերով, ինչ կարգավիճակով են այժմ բնակվում այդ տարածքներում:
	Ընդունվել է


	3. Կարծում ենք, որ Քաղաքաշինության կոմիտեի կողմից ներկայացված դիտողությունների 4-րդ կետի մասով անհրաժեշտ են լրացուցիչ հիմնավոր պարզաբանումներ:
	Ընդունվել է

Լրացուցիչ հիմնավորման համար կցվում է ՀՀ կադաստրի կոմիտեից տրված թիվ ԱՏ-07092020-01-0322 տեղեկանքը կցվում է նախագծի փաթեթին:

	Իրավաբանական վարչություն
Նախագծով նախատեսվում է ՀՀ ոստիկանությանն ամրացված՝ հավելվածով նախատեսված տարածքները նվիրել այդ հասցեներում բնակվող քաղաքացիներին: Սակայն հարկ է նկատի ունենալ, որ բնակելի տարածքների նվիրատվության կարգը հաստատված է ՀՀ կառավարության 2011 թվականի մարտի 24-ի N 305-Ն որոշմամբ (այսուհետ՝ Որոշում), որի 1-ին հավելվածով նախատեսվում են որոշակի չափանիշներ, որոնց բավարարելու դեպքում կարող են բնակելի տարածքները նվիրվել քաղաքացիներին: Մինչդեռ նախագծում և կից հիմնավորման մեջ առկա չէ որևէ տեղեկատվություն առ այն, թե հավելվածում նշված քաղաքացիները բավարարում են տվյալ պահանջներին, թե ոչ:
	Չի ընդունվել

 ՀՀ կառավարության 2011թ. մարտի 24-ի թիվ 305-Ն որոշման 1-ին կետի 1-ին ենթակետով հաստատված նվիրատվության կարգը տարածվում է պետական կառավարչական հիմնարկներին ամրացված՝ բնակելի բնակելի տարածքների ցանկի վրա, որն էլ հաստատված է որոշման 2-րդ հավելվածով:                

	6.   Պետական գույքի կառավարման կոմիտե
	30.11.21թ.

	
	N 01/09.6/8594-2021

	Նախագծի (այսուհետ՝ Նախագիծ) վերաբերյալ հայտնում ենք, որ համաձայն ՀՀ վարչապետի 2021 թվականի նոյեմբերի 2-ի թիվ 02/10․3/37766-2021 հանձնարարականի` Նախագիծը շրջանառելիս, անհրաժեշտ է նշել այն լիազորող նորմը, որով Կառավարությունը լիազորված է ընդունելու նման որոշում:

 Միաժամանակ  Նախագծից պարզ չէ, թե որ նորմատիվ իրավական ակտի հիմքով է ՀՀ ոստիկանությունն իրեն ամրացված՝ Նախագծի 1-ին կետում նշված բնակելի տարածքները նվիրում այնտեղ բնակվող քաղաքացիներին: 

Հաշվի առնելով վերոգրյալը, ինչպես նաև հիմք ընդունելով Նորմատիվ իրավական ակտերի մասին ՀՀ օրենքի 13-րդ հոդվածի 1-ին մասը` առաջարկում ենք խմբագրել Նախագծի նախաբանը:
	Ընդունվել է

	7.   Կադաստրի կոմիտե
	01.12.2021թ.

	
	N ԱՊ/11243-2021

	1. Նախագծի 1-ին կետը շարադրել հետևյալ խմբագրությամբ՝ «Հայաստանի Հանրապետության ոստիկանությանն ամրացված, Երևան քաղաքի Գ. Զոհրապի 120/1, Գ. Զոհրապի 120/2, Գ. Զոհրապի 120/3, Գ. Զոհրապի 120/4, Գ. Զոհրապի 120/5, Գ. Զոհրապի 120/6, Գ. Զոհրապի 120/7, Գ. Զոհրապի 120/8, Գ. Զոհրապի 120/9, Գ. Զոհրապի 120/10 հասցեներում գտնվող անշարժ գույքերը (հողամաս, շինություն) օրենսդրությամբ սահմանված կարգով նվիրել այդ հասցեներում բնակվող քաղաքացիներին՝ համաձայն հավելվածի, սեփականության իրավունքով և ընդհանուր բաժնային սեփականության իրավունքով՝ հավասար բաժիններով:»:
	Ընդունվել է

	2. Նախագծի 2-րդ կետը հանել, քանի որ այդ գույքերի նկատմամբ արդեն իսկ կատարված են իրավունքի պետական գրանցումներ և նույն տվյալներով (գույքի մակերեսի չափերի) դրանք փոխանցվելու են այդ տարածքների նկատմամբ սեփականության իրավունք ձեռք բերողներին:
	Ընդունվել է

	3. Նախագծի հավելվածում հանել «Բնակելի տան պատկանելիություն» սյունակը և «Սեփականության իրավունքով կամ ընդհանուր սեփականության իրավունքով տրվող» սյունակում նշել «սեփականություն», եթե նվիրառուն հանդիսանում է մեկ անձ, իսկ 7-րդ տողում՝ «20082021-01-03-13» թվերը փոխարինել «20082021-01-0313» թվերով:
	Ընդունվել է
Սեփականության իրավունքի 7-րդ վկայականը փոխվել է:

	8. ՀՀ ֆինանսների նախարարություն
	03.12.2021թ.

	
	01/8-5/19807-2021

	Դիտողություններ և առաջարկություններ չկան:
	

	9. ՀՀ աշխատանքի և սոցիալական հարցերի նախարարություն
	03.12.2021թ.

	
	ՄՆ/ՍՀ-3-1/45859-2021

	«Բնակելի տարածքներ նվիրելու մասին» ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունը դիտողություններ և առաջարկություններ չունի։

Միաժամանակ հայտնում եմ, որ հիմք ընդունելով ՀՀ կառավարության ծրագրի 4-րդ կետի 4.6-րդ ենթակետի 4-րդ պարբերության պահանջը՝ ՀՀ աշխատանքի և սոցիալական հարցերի նախարարությունը 2021-2026 թվականների գործունեության միջոցառումների ծրագրի հավելվածի 8.4-րդ կետով նախատեսում է մինչև 2023թ․ դեկտեմբերի առաջին տասնօրյակ ՀՀ վարչապետի աշխատակազմ ներկայացնել «Բնակարանով ապահովելու միասնական սոցիալական ռազմավարությունը և հնգամյա գործողությունների ծրագիրը հաստատելու մասին» ՀՀ կառավարության որոշման նախագիծը։
	Ընդունվել է

	10. ՀՀ քաղաքաշինության կոմիտե
	03.12.2021թ.

	
	01/13/11209-2021

	1. Նախագծի նախաբանում հղում կատարել նշված հարցի կանոնակարգման մասով Կառավարությանը լիազորող նորմին (մեր դիտարկմամբ կարող է լինել «Պետական գույքի կառավարման մասին» օրենքի 6-րդ հոդվածի մասերից որևէ մեկը):
	Ընդունվել է

	2. Նախագծի 1-ին կետում նշել նվիրվող գույքի պատկանելությունը (Հայաստանի Հանրապետության սեփականությունը հանդիսացող):
	Ընդունվել է

	3. Հաշվի առնելով ինքնակամ շինությունների մասով ներկայումս տարվող պետական քաղաքականությունը՝ Նախագծով սահմանել դրույթներ, որոնց համաձայն կնքվելիք նվիրատվության պայմանագրով որպես պարտադիր պայման կամրագրվեն այդ ինքնակամ շինությունների հետագա կարգավիճակի մասով պահանջներ (օրինակ՝ գույքի նվիրատվության պայմանագիրը կնքելուց հետո որոշակի ժամկետում նվիրառուի կողմից քայլեր կձեռնարկվեն այդ շինությունների օրինականացման կամ քանդման ուղղությամբ):
	Ընդունվել է

	4. Նախագծի հավելվածում ներկայացված անշարժ գույքի նկատմամբ իրավունքների պետական գրանցման վկայականներում որոշ գույքերի մասով նշված է ընդհանուր համատեղ կամ ընդհանուր բաժնային սեփականություն, սակայն հաշվի առնելով որ նշված գույքերը հանդիսանում են պետական սեփականություն՝ Նախագծի փաթեթից պարզ չէ, թե ով է հանդիսանում ընդհանուր սեփականության մյուս մասնակիցը, իսկ ընդհանուր բաժնային սեփականության դեպքում՝ նաև նշված չէ սեփականատիրոջ բաժնեչափը:
	Չի ընդունվել
Քանի որ հարցն ամբողջությամբ կարգավորված է անշարժ գույքի նկատմամբ իրավունքների պետական գրանցման վկայականներում առկա տեղեկատվությամբ և պետական սեփականությունից բացի այլ մասնակից չկա:

	5. Նախագծի հիմնավորման մեջ մանրամասնել, թե Նվիրառուների հետ կապված ինչ չափանիշներ են ընտրվել (տվյալ հասցեների գույքերի հատկացման որոշումներ, անձնագրային հաշվառումներ, ընտանիքի սոցիալական կարգավիճակ կամ այլ):
	Ընդունվել է

	11. ՀՀ միգրացիոն ծառայություն
	09.12.2021թ.

	
	01/07.1/4726-2021

	Միգրացիոն ծառայությունը նախագծի վերաբերյալ դիտողություններ                    և առաջարկություններ չունի
	


� ՀՀ կառավարության  2001 թվականի թիվ 404 որոշմամբ նշվում է նաև, որ՝ Հայաստանի Հանրապետության կառավարության համաձայնության դեպքում հանրակացարանային բնակելի տարածքները սեփականաշնորհվում են 1988-1992 թվականներին Ադրբեջանի Հանրապետությունից բռնագաղթած և Հայաստանի Հանրապետության քաղաքացիություն ստացած անձանց`Երևանում` Հայաստանի Հանրապետության կառավարությանն առընթեր պետական գույքի կառավարման վարչության կողմից` Հայաստանի Հանրապետության օրենսդրությամբ սահմանված կարգով և ժամկետներում` կնքելով նվիրատվության պայմանագիր:





